
Cannabisoliat CBD-mik (cannabidiolimik) imallit aamma annerpaamik 0,2 % THC-mik 

(tetrahydrocannabinolimik) imallit unioqqutitsinertaqanngitsumik pisiarineqarsinnaanngornissaannut 

nioqqutigineqarsinnaanngornissaannut kiisalu eqqunneqarsinnaanngornissaannut Naalakkersuisut 

peqquneqarnissaannik Inatsisartut aalajangiiffigisassaattut siunnersuut.  

(Inatsisartunut ilaasortaq Justus Hansen, Demokraatit) 

 

Annerpaamik 0,2 procentimik THC-mik akulinnik cannabisimik nioqqutissiat (tassani cannabisolia aamma 

eqqarsaatigalugu) inerteqqutaajunnaarsinnissaannik Naalakkersuisut suliniuteqaqqullugit Inatsisartut 

aalajangiiffigisassaattut siunnersuut.  

(Inatsisartunut Ilaasortaq Peter Olsen, Inuit Ataqatigiit) 

 

Danskit misileraanerattut ittumik nakorsat ataasiakkaat immikkut akuersissummik piniaqqaaratik 

nakorsaatitut akuerisaanngitsumik cannabisimik nakorsaasiillutik nakorsaanissamik 

periarfissaqarlersillugit misileraanermik aallartitsinissamik Naalakkersuisut peqquneqarnissaannik 

Inatsisartut aalajangiiffigisassaattut siunnersuut.  

(Inatsisartunut Ilaasortaq Peter Olsen, Inuit Ataqatigiit) 

 

Uani siunnersuutit arlallit pineqarput innuttaasut ataatsimoorlutik siunnersuutip qulaaniittup 

akuerineqarnissaanik annertuumik kissaateqarfigisaat, taamaalilluni anniartarnerit 

annikillisinneqarniassamat inunnullu annertuunik nappaateqartunut, soorlu kræfteteqarnut, 

Alzheimereqartut annernartunillu nappaateqartunut aamma sianiutinillu akornusiisartunik nappaatilunnut 

il.il. ikiorsiisoqassalluni. 

Nuannaarnarpoq uani siunnersuuteqartut suliap qaqeqqinnissaanut pisariaqartumik nukissaqarmata.  

 

Siunnersuut taakkununnga assingusoq siusinnerusukkut oqaluuserigatsigu tunisassiat qulaani taaneqartut 

atuutilersinneqarnissaat, aammalumi misileraalluni atuutilersinneqarnissaat, Naalakkersuisut 

nangaassutigaat, 

Suleqatigiissitsisunut ersarippoq tunisassiat THC uuliamik annertunerpaamik 0,2 %-imik imaqartut 

eqqunneqarnissaat akuerineqassasoq. Tamanna oqallisigineqartariaqanngilaq. Tamakkiisumik 

taperserparput. 

 

Misileraalluni aaqqissuussinissaq eqqarsaatigalugu tamanna aamma taperserparput. Taamaaliorpugut 

taamatut aaqqissuussinerup naleqqunneqarpaajunera tunngavigalugu, tassani napparsimasut tamaviaartut 

anniarunnaassallutik nakorsaatinilluunniit allanik ullumikkut pinerluuteqartitsilersartunik misileraassanatik, 

taamaammallu cannabisinik ajoqusinik ajortorpassuanik akusanik, soorlu aqqusinermi hashimik, 

pissarsisarlutik. 

 

Napparsimasut taakku sapinngisamik nakkutigineqartumik tunisassianik arlalinnik pissutsini isumanaatsuni 

atorsinnaasaminnik pissarsisinnaanissaat pingaaruteqarpoq. 

 

Nakorsanik namminersortunik peqannginnerput ajornartorsiutigivipparput narkorsallu ikingaatsiartut 



 

atorsinnaallutigit, taamaammat Danmarkimisut nakorsanik toqqaasinngaanngilagut taakkuninngaluunniit 

atuerusussinnaanata, nunatsinnilu nakorsat aanngajaarniutit misilittarneqanngitsut atugassanngortinissaat 

kissaatiginngikkunikku pinngitsaalineqarniartutut misigisinnaapput 

Nunatsinni immikkut ajornartorsiummik takutitsivoq.  

 

Taamaammat Ataatsimiinermi uani siunnersuut nr. 134 qanoq ililluni ingerlanneqarsinnaaneranik 

qulaajaanissaq siunertarlugu ataatsimiititaliami suliassanngortipparput.  

 

 


